
নিরুপমনিত্যনিরংশকেঽপ্যখংডে  –
মযি  চিতি  সর্ববিকল্পনাদিশূন্যে  ।
ঘটযতি  জগদীশজীবভেদং  –
ত্বঘটিতঘটনাপটীযসী  মাযা  ॥  1 ॥

শ্রুতিশতনিগমাংতশোধকান -
প্যহহ  ধনাদিনিদর্শনেন  সদ্যঃ  ।
কলুষযতি  চতুষ্পদাদ্যভিন্না -
নঘটিতঘটনাপটীযসী  মাযা  ॥  2 ॥

সুখচিদখংডবিবোধমদ্বিতীযং  –
বিযদনলাদিবিনির্মিতে  নিযোজ্য  ।
ভ্রমযতি  ভবসাগরে  নিতাংতং  –
ত্বঘটিতঘটনাপটীযসী  মাযা  ॥  3 ॥

অপগতগুণবর্ণজাতিভেদে  –
সুখচিতি  বিপ্রবিডাদ্যহংকৃতিং  চ  ।
স্ফুটযতি  সুতদারগেহমোহং  –
ত্বঘটিতঘটনাপটীযসী  মাযা  ॥  4 ॥

বিধিহরিহরবিভেদমপ্যখংডে  –
বত  বিরচয্য  বুধানপি  প্রকামম্  ।
ভ্রমযতি  হরিহরভেদভাবা -
নঘটিতঘটনাপটীযসী  মাযা  ॥  5 ॥

